
فنون
الثلاثاء 26 مايو 2015

18
في حوار صريح كشف فيه العديد عن مسيرته الفنية ومعاناته الشخصية

عباس البدري لـ »الأنباء«: »خليجية« حطمتني.. 
و»متحسف إني صرت مطرب« !

ملحنة في الساحة الغنائية 
الكويتية والخليجية وهي 
اللي لليوم ما  الناس  من 

قطعت التواصل معاي.

احس من كلامك ان ابناء 
جيلك ما يتواصلون معاك 

حاليا؟
٭ ماك����و تواصل لان الكل 
مشغول بحياته مثل ماني 
مشغول والله يوفق الجميع 
والدنيا تغي����رت مو مثل 

قبل.

ليش لما اكلمك عن مشوارك 
الغنائي تتحچى عنه وبقلبك 

غصة؟
٭ بصراحة انا متحس����ف 
اني صرت مطرب ومرات لما 
اشوف العود في غرفتي ودي 

اكسره و»اتفل« عليه..

»مقاطعا« أفا..ليش؟
٭ لأنه ما فادني بش���ي.. 
انا من الستينيات اغني 
وقدم���ت اغاني ش���كثر 
والناس عرفوني والمطربين 
يغن���ون اغانيي عمره ما 
فكرت جهة تكرمني على 
هالمشوار بما فيهم المجلس 
الوطني للثقافة والفنون 
والاداب اللي دايما يكرمون 
ابن���اء جيلي من مطربين 
وشعراء وملحنين، عمرهم 
ما فكروا في عباس البدري 
اللي انولد على هالارض 
وتربى فيها ودول خليجية 
كثي���رة عرض���ت علي » 
جوازه���ا« ب���س رفضت 
لان حب هالارض يجري 

بدمي.

غريبة المجلس الوطني ما 
يكرمك وبمهرجاناته يتغنون 

بأغانيك؟
٭ هذا شي يضحكني يمكن 

يعتقدون اني ميت.

بعد عمر طويل ان شاء الله.
٭ الله يس���لمك بس هذا 
الصچ، لذلك متحسف اني 
صرت مطرب في يوم من 
الايام لأنه هالشي حرمني 
من اشياء كثيرة وما أقول 
الا الله كريم والحمد لله انا 
الحين مرتاح نفسيا بعد ان 
تقربت من الله كثيرا لعل 
وعس���ى ان يفغر لي ربي 

ويحسن خاتمتي.

القدير فيصل الضاحي الله 
يعطيه الصحة والعافية، انا 
تعاونت مع جميع الملحنين 
سواء كانوا كبارا او صغارا 
في ذل����ك الوقت لاني ابحث 
عن جمل موسيقية جديدة 

في الساحة الغنائية.

وجمعية الفنانين؟
٭ شفيها.

شكان دورها معاكم؟
٭ تبي الصچ جمعية الفنانين 
قبل احس���ن من الحين لأنه 
قب���ل كانت ملتق���ى الفنانين 
والاعلاميين وكانت نتبادل فيها 
الاراء عن الاشعار والألحان 
وكنا نعدل لبعض بس للاسف 
الحين ماله اي نشاط يمكن لانه 
الوقت تغير واصبح الفنانين 
مش���غولين وللاسف ما صار 
فيها التواص���ل موجود مثل 

أول.

تسمع احد من مطربي هالوقت؟
٭ لا والله مو قصور فيهم 
بس حاليا الساحة الغنائية طغى 
عليها التجارة اكثر من الطرب 
لهالشي ما اسمع الا لمطربي الزمن 
الجميل وعلى راس����هم الراحل 

الموسيقار محمد عبدالوهاب.

شدور الفنانة المعتزلة ليلى 
عبدالعزيز في مشوارك الغنائي؟

٭ هالفنانة جميلة بكل شي 
باخلاقها وبألحانها وبفنها اللي 
تقدمه للناس وتجمعني معاها 
علاقة اسرية ويكفي انها اول 

٭ صحيح استغنى وهالحجي 
قال لي صاحب »صوت وصورة« 
اللي بايعين الاغنية عليه.. الله 

رزقه وفتح محل ثاني.

بوسالم رغم مشوارك الطويل 
في الساحة الغنائية بس ما 

شاركت الا بأوبريت واحد اللي 
هو »جسر المحبة«.. شالسبب؟

٭ انا من الناس اللي يطلبني 
اروحله خصوصا اذا في ش����ي 
يخص الكويت وعمري ما قصرت 
بحق هالبلد اللي ربت عظامي 
فيها، واوبريت »جسر المحبة« 
كان من انت����اج التلفزيون عام 
1987 وشاركني فيه مجموعة من 
الزملاء في الساحة الفنية مثل 
الراحل غريد الشاطي والمطرب 
عبدالمحس����ن المهن����ا والراحلة 
رباب بالاضافة لمشاركة عدد من 
الفنانين الكبار مثل الراحلة مريم 
الغضبان والراحل علي المفيدي 
والفنان القدير ابراهيم الصلال 
وكان من اخراج علي الريس ولله 
الحمد هالاوبريت للحين الناس 
حافظة اغانيه اللي كتبها الشهيد 
فائق عبدالجليل ولحنها الشهيد 

عبدالله الراشد.

شلون لقيت تعاونك مع الراحل 
عبدالرحمن البعيجان؟

٭ الله يرحم����ه كان ملحن 
جميل وله طريقته في التلحين 
وانا تعاونت معه كثير ومن 
تعاوناتي معاه اغنية جميلة 
كتبها الشيخ الراحل خليفة 
العبدالله اسمها »انت حبيب« 
وهالاغنية صورها المخرج 

يغنوها وهذا دليل على نجاح 
الاغنية واس���تذكار حقي في 
الغنائية حتى وان  حفلاتهم 
ما قالوا اسمي الناس عارفين 

انها اغنيتي.

قلت ان الشاعر القدير مبارك 
الحديبي ساعدكم في اغنية 

»خليجية« شنو نوع المساعدة؟
٭ يا محفوظ السلامة مساعدة 
الشاعر الفطحل مبارك الحديبي 
كانت بكتاب����ة كوبليه للاغنية 
بعدما احتجنا لهالش����ي اثناء 
تس����جيل الاغنية ف����ي مصر 
والش����اعر عبداللطيف البناي 
بالكويت ونبي نخلص تسجيل 
الاغنية فحصلنا الحديبي في 
مصر بذاك الوقت وطلبنا منه 

هالشي وما قصر.

ممكن اعرف الكوبليه اللي 
اضافه للاغنية؟

٭ الكوبليه الاخير بالاغنية اللي 
يقول »زري منثور على ثوبج 
ياحورية.. واشم عطور كل ما 

أقرب شويه«

وعطيتوا شي مقابل هالكوبليه؟
٭ لا والله ولا فلس والحديبي 
ما طلب ش����ي لا مادي ولا ادبي 

مثل ما يقولون.

طيب بلغتوا شاعر الأغنية 
الأصلي بهذه الإضافة؟

٭ طبعا أكيد واعجب باللي كتبه 
الحديبي الله يقومه بالسلامة.

يقولون استغنى منتج هالاغنية؟

وشيخة وعبدالله اللي هم نور 
عيوني والله يحفظهم ويوفقهم 
بدراستهم وهم الحين عندي اغلى 

من روحي.

بوسالم انت غنيت اكثر من 180 
اغنية بس اغنية »خليجية« هي 

اللي يعرفونك الناس فيها.. اغنية 
»خليجية« حطمتني واقتلتني.. 

# شالسبب؟
٭ لأنها اغني����ة متكاملة لأبعد 
الحدود وه����ي كانت لون يديد 

في عام 1978
كتبها الشاعر عبداللطيف 
البناي ولحنها الراحل عبدالله 
الراشد وساعدنا فيها الشاعر 
الفطحل مثل ما اسميه مبارك 
الحديبي الل����ي اطلب من الله 
يش����فيه من وعكته الصحية، 
اغنية »خليجية« قدمت وراها 
اغاني ش����كثر ب����س هالاغنية 
»كلتهم« وصار الناس ما يعرفون 
عباس الب����دري الا من خلالها 
وهالشي حطمني وقتلني لأني 
قدمت اغاني وايد وألحانها جميلة 
مثل »غالي غالي« و»ياليل طول« 
و»تسأليني« و»يا عشير فقدته« 
وغيرهم وايد بس ما علقت في 
عقول الناس الا اغنية »خليجية« 
اللي صورها تلفزيونيا المخرج 
القدير غافل وفاضل الله يذكره 
بالخير ولله الحمد ان هالاغنية 
للحين يغنونها مطربين الصف 

الاول في حفلاتهم الغنائية.

طيب هالمطربين يستأذنون منك؟
٭ لا والله لا يستأذنون ولاهم 
يحزنون بس ماني زعلان انهم 

على الع����ود واعجب بصوتي 
وعزفي خصوصا اني اعزف على 
الة الكمان والاكرديون والناي 
بالاضافة الى العود والحمد لله 
اشاد فيني وأشاد بعزفي وايضا 
التقيت عام 1984 بالراحل سيد 
مكاوي واللي كان المفروض ان 
اغني من ألحانه بس للأسف كان 
جوازي انتهت صلاحيته ولما 
رجعت للكويت حاولت تجديده 
وبعد مرور الوقت والموعد بيني 
وبين الراحل سيد مكاوي تمت 
الموافقة عل����ى تجديد الجواز 
ولكن بعد ما ط����ارت الطيور 

بأرزاقها.

طيب ليس التأخير وانت مطرب 
معروف؟

٭ والله ما ادري.

افهم من كلامك انك محارب؟
٭ على شنو محارب بس تدري 
روتين الوزارات صار هالش����ي 
وانا تجمعني علاقة طيبة مع 
الجميع وعمري ما اختلفت مع 
احد من زملائي، انا انسان هاوي 
الغناء والعزف وعلمت روحي 
بروحي والحمد لله الله وفقني 

اني اوصل لهالمرحلة.

بس حاليا مالك اي ظهور اعلامي 
الا نادر؟

٭ اطلع شقول وانا مبتعد عن 
الساحة من 1991، انا الحمد لله 
حاليا اعيش في بيت نس����يبي 
جاس����م الملا زوج بنتي واللي 
مو مقصر معاي لانه من عايلة 
طيبة وعايش مع احفادي نور 

آخر عمل غنائي لك كان في 
1991 من خلال اغنية وطنية.. 

ليش ما استمريت؟
٭ هالعمل طلبني فيه الملحن 
القدير ابراهيم الصولة بعد 
التحرير مباش����رة بس ما 
حبيت اكمل لأن الس����احة 
الغنائي����ة تغيرت وصارت 
مو مث����ل أول، احنا قبل لما 
نغني في الاذاعة تكون معاك 
فرقة موسيقية حية علشان 
المطرب يعيش الأجواء مو 
مثل الحين اللي اصبحت فيه 
التكنولوجيا تمشي الساحة 
الغنائية لأن المطرب الحين 
ييجي للاستديو ويلقى اللحن 
موجود ومو مطلوب منه الا 
يركب صوته على هاللحن 
وهالشي ما يحبونه ربعي 
اللي م����ن جيلي مالم يكون 
كل شي حي علشان يحسون 
بالكلام اللي يغنونه وهذا 
للاس����ف الحين مو موجود 
اللي طغت فيه التكنولوجيا 
والحديد يمشيه، لهالشي ما 
فكرت ان استمر بالساحة على 
هذي الطريقة ولعلمك ترا لما 
سجلت هالاغنية بس لخاطر 
ان الكويت تستاهل ان احد 
يغنيلها لأنها هي اللي دفتني 
لما كنت ب����ردان واطعمتني 
لما كنت يوع����ان وهي اللي 
ربتني ليم����ا صرت مثل ما 
أنا الحين، وللعلم ترى أول 
اغنية غنيتها بحياتي كانت 
من ألحان ابراهيم الصولة 
اللي اقدره واحترمه لانه آمن 

بموهبتي في ذاك الوقت..
#الغناء للوطن ما يشابه 

اي غناء اخر
صحيح وهذا اقل ش����ي 
يقدمه المطرب لوطنه اللي 
هو نظر عينه بعد ما عطاه 
الكثير وبالنسبة لي الكويت 
هي أمي اللي ترعرعت على 
ترابها وما أقدر اساويها بأي 
بلد والولاء للارض لاتثبته 

اوراق وانما افعال.

من متى وانت تغني؟
٭ من يوم ما كنت في مدرسة 
النجاح الابتدائية وانا أحب 
الموسيقى والغناء لدرجة 
اني الوحيد في منطقة المطبة 
يجيد الغناء والعزف في ذلك 
الوقت واحب اللون الشرقي 
واللي حببني فيه الموسيقار 
الراحل محمد عبدالوهاب 
ولم����ا رحت لمصر غنيت له 

.. وصالح نوح المسباح وعبدالرضا مويل في لندن 1978 .. مع الراحل غريد الشاطئ في لندن .. ومع سليمان الملا في القاهرةعباس البدري في المطبة عام 1964

المطرب القدير المعتزل 
عباس البدري

عباس البدري مع فرقة  الإذاعة الموسيقية 
لتسجيل  إحدى اغانيه

)هاني عبدالله( عباس البدري يتوسط أحفاده نور وشيخة وعبدالله»الأنباء« تتفحص صور عباس البدري القديمة	

أحفاده »نور 
عيونه«.. ودول 

خليجية عرضت 
»جوازها« عليه 

ولكنه رفض

المجلس الوطني 
لم يكرمه حتى هذه 
اللحظة ومهرجاناته 

تتغنى بأغانيه!

حوار:  مفرح الشمري

عندما تحاور شخصا من الزمن الجميل لابد ان تكون منصتا جيدا له، لأن كل كلمة يقولها بمثابة سبق صحافي وتكون خارجة من 
قلبه سواء كانت هذه الكلمة تعبيرا عن شعوره في السعادة أو العكس. ومن هؤلاء الاشخاص.. المطرب القدير المعتزل حاليا عباس 
البدري صاحب اغنية »خليجية« التي انتشرت بشكل لا يوصف وحتى يومنا هذا يرددها العديد من مطربي الصف الاول في الساحة 

الغنائية. ورغم جمالية الاغنية التي كتبها الشاعر المخضرم عبداللطيف البناي ولحنها الراحل عبدالله الراشد وشارك في كتابة 
كوبليه لها الشاعر القدير مبارك الحديبي »شافاه الله« الا ان مطربها عباس البدري قال لـ »الأنباء« انها حطمته او »قتلته« لأنها 

سيطرت على جميع الاغاني التي غناها والتي وصل عددها الى 180 اغنية تقريبا.
عباس البدري »بوسالم« بعد هذا العطاء في الساحة الغنائية الذي استمر اكثر من 40 سنة »متحسف« انه اصبح مطربا حاليا 
لأنه لم يجن ثمار عطائه حتى هذه اللحظة لا تكريما ولا تقديرا من قبل المجلس الوطني للثقافة والفنون الذي يتغنى بأغنياته في 
مهرجاناته الموسيقية رغم انه كرم الكثير من ابناء جيله.. جيل زمن الأغنية الكويتية الجميل.. البدري وهمومه في السطور التالية:


